
Alderdi Popularraren talde parlamentarioaren eledun Javier García Jiménez jaunak, Legebiltzarraren Erregelamenduan ezarritakoaren babesean, Lurralde Kohesiorako Departamentuari zuzendutako honako mozio hau aurkezten du, Osoko Bilkuran eztabaidatzeko: 
Zioen azalpena. 
Eskualdeko garapena, lurraldeen lehiakortasuna eta herritarren ongizateak zerikusi handia dute, besteak beste, oinarrizko azpiegitura egokiak izatearekin, lagungarriak baitira Nafarroa lehiakorragoa eta interesgarriagoa izan dadin. 
Lurraldea egituratzen duten azpiegituren artean, pertsonen eta salgaien garraio-sarea oso garrantzitsua da. Eta hala da erkidegoa egituratzen duelako eta, ondorioz, inbertsioa erakarri eta ongizatea sortzen duelako. 
Nafarroa ongi kokatuta dago geografikoki, giza baliabide bikainak eta prestakuntza handikoak ditu, bai eta zerbitzu publiko ugari eta beste faktore egoki asko ere, eskualde eredugarri eta erakargarria izateko. 
Azken hamarkadetan ez dira behar bezala aprobetxatu dauden baliabideak, eta, horren ondorioz, atzera geratu da, isolatuta eta garapen-ardatzetatik urrunduta, eta, hala, inbertsiorako, herritarren bizi kalitatea hobetzeko eta lehiakorragoa izateko erkidego erakargarria izateari utzi dio. 
Errepide bidezko komunikazio-bideak ezinbestekoak dira Nafarroarentzat, salgaien eta pertsonen sarrera-irteerak azkartasunez gerturatzen baititu. Horiek eraikiz gero, Foru Komunitatearen nabarmen lehiakorragoa eta erakargarriagoa izanen litzateke. 
Horregatik guztiagatik, Nafarroako Parlamentuak: 
1. Nafarroako Parlamentuak Nafarroako Gobernua premiatzen du Espainiako Gobernuari eska diezaion ebatzi gabe dauden administrazio-espedienteak onetsi eta inbertsioak handitu ditzan, Iruña-Madril, Iruña-Jaka-Huesca-Lleida autobietako obrak azkartze aldera. 
2. Nafarroako Parlamentuak Nafarroako Gobernua premiatzen du elkarrizketa has dezala Aragoi, Katalunia, Valentzia, Euskadi, Errioxa eta Gaztela eta Leongo erkidegoekin eta komunikaziorako azpiegituren eraikuntzan interesa duten beste eragile batzuekin, barnekoak nahiz kanpokoak, interes komunean oinarrituriko eskaera bateratu bat adosteko. 
3. Nafarroako Parlamentuak Nafarroako Gobernua premiatzen du Espainiako Gobernua premia dezan Iruña-Madril autobideko Castejón-Medinaceli zatien lizitazioa hasi, arindu, ebatzi eta exiji dezan. 
4. Nafarroako Parlamentuak Nafarroako Gobernua premiatzen du Espainiako Gobernua premia dezan Iruña-Jaka, Iruña-Huesca eta Iruña-Lleida autobia zatien lizitazioa hasi, ebatzi eta exiji dezan.

